
RIVOJLANGAN MAMLAKATLAR 
TAJRIBASIDA UMIDSIZ 
SOLIQ QARZINI HISOBDAN 
CHIQARISH TARTIBLARI VA 
UNI AMALIYOTDA QO‘LLASH 
MASALALARI
G‘aybullayev Abdunabi Abduvohid o‘g‘li
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti

Usubjanov Shavkat Sidiqjanovich
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti

Abdulazizov Baxodirjon Muhammadzohid o‘g‘li
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti

Annotatsiya: Ushbu maqolada rivojlangan mamlakatlar tajribasida umidsiz soliq qarzini hisobdan chiqarish tartiblari va 
uni amaliyotda qo‘llash masalalari kеng yоritib bеrilgаn. Umidsiz soliq qarzini hisobdan chiqarish tartibini tаkоmillаshtirish 
istiqbоllаri kо‘rib chiqilgаn.

Kalit so‘zlar: umidsiz soliq, strаtеgiyа, vаlyutа bоzоri, kоrpоrаtiv bоshqаruv, mоliyа bоzоri, mоliyа instrumеntlаri, fоnd 
birjаsi, qimmаtli qоg‘оzlаr bоzоri, rеаl invеstitsiyа, kоrpоrаtiv bоshqаruv, mоliyаviy rеsurslаr.
Abstract: In the experience of developed countries, the procedures for calculating bad tax debt and its practical appli-
cation are widely covered in this article. Prospects for improving the procedures for the settlement of bad tax debt are 
considered.

Key words: desperate tax, strategy, foreign exchange market, corporate management, financial market, financial instru-
ments, stock exchange, stock market, real investment, corporate management, financial resources.
Аннотация: На опыте развитых стран в данной статье широко освещены процедуры списания безнадежной нало-
говой задолженности и ее практическое применение. Рассмотрены перспективы совершенствования порядка 
списания безнадежной налоговой задолженности.

Ключевые слова: отчаянный налог, стратегия, валютный рынок, корпоративное управление, финансовый рынок, 
финансовые инструменты, фондовая биржа, фондовый рынок, реальные инвестиции, корпоративное управ-
ление, финансовые ресурсы.

K I R I S H
Bugungi kunda mamlakatimizda amalga oshirilayotgan iqtisodiy islohotlar ortidan Yangi O‘zbekistonni 

barpo etishda muhim omillardan biri hisoblangan tadbirkorlikni jadal sur’atlar bilan rivojlanib borishi, ahol-
ining turmush darajasini yanada yaxshilash, ishsizlik darajasini va kambag‘allik ko‘rsatkichini pasayishi soliq 
tizimining uzviy takomillashishiga bog‘liqdir.

Soliq amaliyotida soliqlarni undirishning uchta usuli mavjud: 

1. Kadastrli; 

2. Daromad manbasidan; 

3. Daromad egasi daromadni olganidan so‘ng (deklaratsiya bo‘yicha). 

daromadliligi to‘g‘risidagi ma’lumotlarga ega bo‘lgan kadastr yoki reestrdan foydalanilishini taqozo etadi.

Ikkinchi usulda soliqni soliq subyektiga daromadni to‘laydigan yuridik shaxs hisoblaydi hamda ushlab 
qoladi. Ishchining ish haqidan, xizmatchining maoshidan daromad solig‘i shu tariqa undiriladi. Soliq korxo-
nada xodimning daromadni olguniga qadar ushlab qolinadi, bu soliqni to‘lashdan bo‘yin tovlashni istisno qiladi, 
chunki buxgalteriya soliq solinadigan daromadni va soliq summasini aniq hisob-kitob qilib chiqadi. Bunday 
munosabatlarda ishtirok etuvchi yuridik shaxslar ko‘pincha fiskal agent yoki soliq agenti sifatida qaraladi.

Uchinchi usul soliq to‘lovchilarning soliq idoralariga deklaratsiyalarni, ya’ni ularning olgan daromadlari va 
o‘zlariga tegishli bo‘lgan soliq imtiyozlari haqidagi rasmiy bayonotni berishni nazarda tutadi. Soliq idoralari soliq 
deklaratsiyasi va amaldagi soliqqa tortish stavkalari asosida to‘lanishi lozim bo‘lgan soliq miqdorini nazorat 
qiladilar. Soliq deklaratsiyasi asosida, odatda, tadbirkorlik faoliyatidan, dehqon xo‘jaligini yuritishdan olinadigan 
daromadlar, shuningdek, intellektual faoliyat bilan shug‘ullanadigan shaxslar (fan, adabiyot, san’at asarlarining 
mualliflari, kashfiyotlar, ixtirolar mualliflari, sanoat namunalarini yaratuvchilari) daromadlari soliqqa tortiladi.

M A V Z U G A  O I D  A D A B I Y O T L A R  T A H L I L I
Soliqqa tortishning nazariy, uslubiy hamda amaliy masalalari xorijlik iqtisodchi olimlardan1: A.N.Bchkova, 

Y.V.Gorbunov, I.A.Mayburov, F.E.Todjiboeva, V.G.Panskov, Y.V.Bogdanova, Y.A.Nijnikova, L.M.Chugulkova, 
V.S.Frolova, V.G.Panskov, L.A.Chaldeva, N.A.Bondareva, M.R.Shabanova, R.I.Shumyaskiy, L.I.Goncharenko, 
N.G.Vishnevskayalarning ilmiy ishlaridan tadqiq etilgan.

Hozirgi kunda mamlakatimiz soliq amaliyotidagi “soliq ma’muriyatchiligi” tushunchasi iqtisodiy adabiyot-
larda o‘ta tortishuvli hisoblanadi. Buning asosiy sababi shundaki, mazkur ibora xorij tajribasidan va tadqiqotlar-
idan olinganki, uning tarjimasi har doim ham aniq bo‘lavermagan.

Soliq ma’muriyatchiligiga oid ilg‘or jahon amaliyoti yutuqlarini umumlashtirish J.Aberbach, M.Berenson, 
M.Besfamille, V.Dong, T.Kristensen, K.Pessino, R.Fenochietto, S.P.Siritto, S.Eyshfelder, S.Chom, R.Vayt, 
A.Xansford, Dj.Xasseldin, J.Ch.Kuo, S.Xiao singari xorijlik olimlar2 tomonidan amalga oshirilgan.

Mahalliy olimlarimizdan3 A.Vahobov, A.Jo‘rayev, Y.Abdullayev, R.Alimov, M.S.Ashurov, N.B.Ashurova, 
T.Boboqulov, Sh.B.Boboyev, F.I.Isayev, T.Jo‘rayev, T.S.Malikov, Sh.Shodmonov, U.X.Normurzayev, I.M.Ni-

1 А.Н.Бычкова Экономический механизм: определение, классификация и применение.2020.; Ю.В.Горбунов. О понятии 
“механизм” в экономических науках.; Измалков С.Б., Сонин К.И., Юдкевич М.М. Теория экономических механизмов 
(Нобелевская премия по экономике 2007 г.) / Вопросы экономики. 2008. №1. C.4-26.; И.А.Майбуров Теория налогообложения. 
И.А.Майбуров, А.М.Соколовская. - М.: Юнита-Дана, 2020. - 591с.; Ф.Э.Тоджибоева Влияние налогового механизма на развитие 
экономики Таджикистана. Диссертация на соискание ученой степени кандидата экономических наук по специальности: 
08.00.10 - Финансы, денежное обращение и кредит. Душанбе. 2020.с.9.; Пансков В.Г. Налоги и налогообложение: теория и 
практика. Учебник. - Москва: Юрайт, 2021. -393.; Финансы: Учебник. Под. Ред. Л.А.Чалдевой. 3-изд. - Москва: Юрайт. 2021. 
- 491.с Бондарева Н.А. Особенности применения инвестиционных налоговых вычетов. Учет. Анализ. Аудит. - Accounting.
Analysis.Auditing. 2020;7(2):48-55. DOI: 10.26794/2408-9303-2020-7-2-48-55.; М.Р.Шабанова, Р.И.Шумяцкий Инвестиционный 
налоговый вычет как альтернатива амортизации // Финансы и управление. - 2020. №1. DOI: 10.25136/2409-7802.2020.1.29570 
URL: https;//nbpublish.com library read article. php? id=29570.; Л.И.Гончаренко, Н.Г.Вишневская Налоговое стимулирование 
инновационного развития промышленного производства на основе анализа передового зарубежного опыта. Экономика. 
Налоги. Право. 2019;12(4):121-131. DOI: 10.26794/1999-849X-2019-12-4-121-131.

2 J.D.Aberbach, T.Christensen The challenges of modernizing tax administration: Putting customers first in coercive public organiza-
tions. Public Policy and Administration. 2007. №22 (2). pp. 155-182; M.P.Berenson Rationalizing or empowering bureaucrats? Tax 
administration reform in Poland and Russia. Journal of Communist Studies and Transition Politics. 2018. 24 (1). pp. 136-155; M.Bes-
famille, C.P.Siritto Modernization of tax administrations and optimal fiscal policies. Journal of Public Economic Theory. 2009. №11 (6). 
pp. 897-926; W.Dong Several measures to perfect tax administration by law. Communications in Computer and Information Science. 
2011. №210 CCIS (PART 3). pp. 227-231; C.R.Pessino, R.Fenochietto (2016). Determining countries’ tax effort. Eichfelder S., Schorn 
M. Tax compliance costs: A business-administration perspective. Finanz Archiv, vol. 68 (2), 2012. pp. 191-230; Whait R.B. Developing 
risk management strategies in tax administration: The evolution of the Australian taxation office’s compliance model eJournal of Tax 
Research. 2012. №10 (2). pp.436-464. A.Hansford, J.Hasseldine Best practice in tax administration. Public Money and Management. 
2018. №22 (1). pp. 5-6; C.Y.Kuo Estimation of Tax Revenue and Tax Capacity. C.Y.Kuo//JDI Executive Programs.- 2015. - №. 2015-
08.- 34p.; S.X.Xiao Tax administration problem in the e-business environment. Applied Mechanics and Materials. 2014. № 571-572. 
pp. 1149-1152.

3 Abdullayev Yo, Boboqulov T. Kredit: 100 savolga 100 javob - T.: - Mehnat, 1996 y. 80 bet., A.Vahobov, A.Jo‘rayev “Soliqlar va soliqqa 
tortish”, darslik. - T.: - Sharq nashriyoti - 2009. 268 bet., M.S.Ashurov Risk muhitida sanoat korxonalarining barqaror rivojlanishini 
ta’minlash yo‘nalishlari. -Iqtisodiyot va innovatsion texnologiyalar ilmiy elektron jurnali. №3, may-iyun, 2020yil, Sh.B.Boboyev Jis-
moniy shaxslardan olinadigan soliqlar bo‘yicha tushumlarni prognoz qilish mexanizmini takomillashtirish. Iqtisodiyot fanlari bo‘yicha 
falsafa doktori (PhD) dissertatsiyasi avtoreferati. Toshkent. 2020-yil. 19 b., T.Malikov Moliyaviy qaror qabul qilish asoslari - T.: - 
Sharq, 1996. 24., Normurzayev U.X. Soliq imtiyozlarining samaradorligi: nazariya, metodologiya va amaliyot. Diss. avtoreferati. - T., 
2022., B.E.Toshmurodova Soliqlar vositasida iqtisodiyotni boshqarish mexanizmi. - T.: Yangi asr avlodi, 2002. - 128 b. S.Elmirzayev 
Korporativ moliyani boshqarishda soliq munosabatlarini samarali tashkil etish masalalari. Monografiya. T.:2017. 153 b, A.O‘lmasov 
Iqtisodiyot asoslari. - T.: - Mehnat, 1997 y. 165 bet., Sh.Shodmonov, R.Alimov, T.Jo‘rayev Iqtisodiyot nazariyasi. - T.: - Moliya, 2002 y., 
S.Elmirzaev korporativ soliqlarni rejalashtirish. O‘quv qo‘llanma. - T: 2018.

yazmetov, S.Elmirzayev, E.F.Gadoyev, Sh.A.Toshmatov, T.S.Malikov, N.H.Xaydarov, S.K.Xudoyqulov, B.E.
Toshmurodova, J.J.Urmonovlar va boshqa olimlarning ilmiy ishlari hamda o‘quv adabiyotlarida o‘z aksini topgan.

Yuqoridagi tadqiqotchilarning ilmiy ishlarini tahlil etish jarayonida shu narsa ayon bo‘ldiki, g‘arb va MDH 
tadqiqotchilari umidsiz soliq qarzini hisobdan chiqarish tartiblarining nazariy-huquqiy asoslarini kompleks tar-
tibda o‘rganganlar. Shuningdek, umidsiz soliq qarzini hisobdan chiqarishdagi mavjud muammolarni hamda 
ularni bartaraf etish borasida o‘z davlatlarining amaldagi qonunchiligi bo‘yicha ko‘rib chiqishgan. Mahalliy 
tadqiqotchilarimiz tomonidan amalga oshirilgan ishlar ko‘proq umidsiz soliq qarzining yuzaga kelishi va uni 
hisobdan chiqarish tartiblarining nazariy-huquqiy asoslarini ochib berishga qaratilgan. Umidsiz soliq qarzini his-
oblashdagi mavjud muammolar hamda uni hisobdan chiqarish mexanizmlarini yagona yondashuvini anglatu-
vchi amaliyotni joriy etish jihatlari to‘liq yoritib berilmagan. Shu nuqtayi nazardan, mazkur holatlar tadqiqot 
mavzusining nazariy-huquqiy asoslarini tadqiq etish, O‘zbekistonda umidsiz soliq qarzini hisobdan chiqarish 
mexanizmlarining mavjud holatlarini tahlil qilish, umidsiz soliq qarzini hisoblashni rivojlantirish bo‘yicha xorijiy 
tajribani o‘rgangan holda, mamlakatimizda umidsiz soliq qarzini hisobdan chiqarish tartiblarini takomillashtirish 
uchun ilmiy asoslangan taklif hamda tavsiyalar ishlab chiqishga asos bo‘ladi.

T A D Q I Q O T  M E T O D L A R I 
Tadqiqotning oldiga qoʼyilgan vazifalarini hal qilish maqsadida ilmiy bilimlarning umumiy usullari tahlil, 

sintez, induksiya, deduksiya, taqqoslash, umumlashtirish, statistik kuzatish usuli, ma’lumotlarni yig‘ish va 
guruhlash, umumlashtirish ko‘rsatkichlarini hisoblash, ma’lumotlarni taqdim etishning grafik hamda jadval usul-
lari qo‘llanilgan.

T A H L I L  V A  N A T I J A L A R
O‘zbekiston Respublikasi Prezidentining 2017-yil 7-fevraldagi “O‘zbekiston Respublikasini yanada rivo-

jlantirish bo‘yicha harakatlar strategiyasi to‘g‘risida”gi PF-4947-sonli va 2022-yil 28-yanvardagi “2022–2026-yil-
larga mo‘ljallangan Yangi O‘zbekiston taraqqiyot strategiyasi to‘g‘risida”gi PF-60-sonli4 Farmonlari asosida 
belgilangan soliq yukini kamaytirish va soliq solish tizimini soddalashtirish, soliq ma’muriyatchiligini takomil-
lashtirish vazifalarini amalga oshirish maqsadida, shuningdek, keng jamoatchilik muhokamasi natijalari hamda 
Xalqaro valyuta jamg‘armasi, Jahon banki va xalqaro ekspertlarning tavsiyalaridan kelib chiqib quyidagilar 
O‘zbekiston Respublikasining soliq siyosatini takomillashtirish asosiy yo‘nalishlari etib belgilandi:

● iqtisodiyotga soliq yukining darajasini kamaytirish, shuningdek, soliq solishning soddalashtirilgan va 
umumbelgilangan tizimi bo‘yicha soliqlarni to‘laydigan xo‘jalik yurituvchi subyektlar o‘rtasidagi soliq yuki 
darajasidagi nomutanosibliklarni bartaraf etish;

● soliqlarni unifikasiya qilish orqali ularning sonini optimallashtirish, shuningdek, o‘xshash soliq solish 
bazasiga ega bo‘lgan soliqlarni birlashtirish, soliq hisobotlarini qisqartirish va soddalashtirish, operasion 
xarajatlarni minimallashtirish;

● makroiqtisodiy vaziyatning barqarorligini, O‘zbekiston Respublikasi Davlat budjeti va uning daromadla-
rini shakllantirishning mustahkamligini ta’minlash;

● soliq qonunchiligini soddalashtirish, soliq munosabatlari sohasida normativ-huquqiy hujjatlardagi qara-
ma-qarshiliklar va ziddiyatlarni bartaraf etish, insofli soliq to‘lovchilarning huquqlari va qonuniy manfaat-
lari himoyasini kuchaytirish;

● soliq qonunchiligining barqarorligini hamda O‘zbekiston Respublikasi soliq kodeksi normalarining 
to‘g‘ridan-to‘g‘ri amal qilishini ta’minlash, shu jumladan kodeksda soliqlar va boshqa majburiy to‘lovlar 
stavkalarining miqdorlarini belgilash;

● xorijiy investorlar va investisiyalar uchun qulay rejimni saqlab qolish, ularni har tomonlama qo‘llab-quv-
vatlash va ishonchli huquqiy himoyalash;

Soliq mexanizmi – davlat tomonidan soliq munosabatlarini tashkil etish uchun qo‘llaniladigan (huquqiy 
baza asosida) soliqqa tortish jarayonining elementlari va ularni boshqarishning yig‘indisini ifodalaydi. Bosh-
qacha qilib aytganda soliq mexanizmi – bu soliq munosabatlarini tashkil qilish usullari yig‘indisi bo‘lib, u iqti-
sodiy, ijtimoiy rivojlanishda qulay shart-sharoitlar ta’minlash uchun davlat tomonidan qo‘llaniladi. 

O‘zbekiston Respublikasi davlat budjeti daromadlarining asosiy qismi aynan soliqlar hisobidan shakllanishi 
bizga ma’lum. Soliqlar belgilangan muddatda va to‘liq hajmda tushishi davlat miqyosida amalga oshirilayotgan 

4 https://lex.uz/docs/5841063 

Sbarcha chora-tadbirlarning, ya’ni budjet va maqsadli jamg‘armalarning xarajat qismini o‘z vaqtida moliyalasht-

irishga xizmat qiladi.
Bu borada davlatimiz rahbari Sh.M. Mirziyoyev “Davlat korxonalariga va 500 mingdan ziyod tadbirkorlik 

subyekti hamda qariyb 8 million fuqaroga jami 66 trillion so‘mlik soliq imtiyozlari, kredit muddatlarini uzaytirish 
va moliyaviy qo‘llab-quvvatlash bo‘yicha amaliy yordamlar berildi. Bundan tashqari, o‘zini o‘zi band qilgan aholi 
uchun soliq imtiyozlari berilishi hamda ko‘pgina cheklovlarning bekor qilinishi tufayli 500 ming nafar fuqaro 
mehnat faoliyatini qonuniy tarzda yo‘lga qo‘ydi. Shuningdek, kelgusi yilda “Soliqchi – ko‘makchi” tamoyili aso-
sida tadbirkorlar uchun ularning biznes hamkorining soliq qarzdorligi haqidagi ma’lumotlarni olish imkoniyati 
yaratiladi” deya ta’kidladi5.

Bugungi kundagi soliq siyosatidagi eng muhim va dolzarb bo‘lgan masalalardan biri – bu soliq munos-
abatlarini muvofiqlashtiruvchi soliq qonunchiligi va boshqa me’yoriy hujjatlarning mukammalligini ta’minlash, 
soliq ma’muriyatchiligini tubdan takomillashtirish, soliqlarning yig‘iluvchanligini oshirish bilan bir qatorda soliq 
qarzdorliklarini hosil bo‘lishini oldini olish va ularni undirish mexanizimini takomillashtirishdan iboratdir.

O‘zbekiston Respublikasi Soliq kodeksiga muvofiq jismoniy shaxsning budjet oldida soliq qarzdorligi 
yuzaga kelgan taqdirda, soliq qarzi summasi qonun hujjatlarida belgilangan eng kam miqdordan ortgan jis-
moniy shaxslarni mavjud soliq qarzini undirish yuzasidan belgilangan tartibda sudga murojaat qilish lozimligi 
belgilab berilgan. 

Agar jismoniy shaxsga tegishli soliq qarzi summasi qonun hujjatlarida belgilangan eng kam miqdorlarga 
yetmagan bo‘lsa, sudga da’vo ariza taqdim etilmaydi. Agar mazkur soliq qarzi vujudga kelgan vaqtdan boshlab 
bir yil mobaynida qoplanmasa, ushbu holatda soliq qarzini undirish yuzasidan sudga da’vo ariza kiritilishi 
mumkin. 

Yuqoridagi belgilangan tartibdan kelib chiqqan holda davlat soliq xizmati organlari mavjud soliq qarzini 
jismoniy shaxsdan undirish yuzasidan da’vo arizani rasmiylashtiradi va tegishli iqtisodiy sudlariga topshiradilar. 
Iqtisodiy sudlari tomonidan ushbu da’vo arizalari atroflicha ko‘rib chiqilib, soliq qarzini jismoniy shaxsdan 
undirish yuzasidan ijro hujjati chiqariladi. Ushbu ijro hujjati belgilangan muddatda ijro uchun tegishli hududiy 
O‘zbekiston Respublikasi Bosh Prokuraturasi huzuridagi Majburiy ijro byurosi bo‘limiga taqdim qilinadi va ijro 
hujjati yuzasidan qarzni undirish amalga oshiriladi.

Qonunchiligimizga muvofiq soliq qarzini mol-mulk hisobidan undirish faqat sud tartibida amalga oshiriladi. 
Mazkur tartib qoidalar soliq qarzini undirishni biroz ortga surilishiga olib kelmoqda, bundan tashqari, sud xara-
jatlari va pochta xarajatlari ham mavjud. Ko‘plab mamlakatlar tajribasiga ko‘ra, soliq qarzini mol-mulk hisobidan 
undirish sud tartibida amalga oshirilmaydi, bu vakolat davlat soliq xizmati organlarining vakolati hisoblanadi. 
Fikrimizcha ushbu amaliyot soliq qarzlarini undirish tezlashishiga ortiqcha sarf-xarajatlarning oldi olinishiga 
sabab bo‘ladi. 

Dunyo mamlakatlari tajribasini o‘rganib shu aytishimiz mumkinki, xususan, Yaponiyada soliq qarzini undir-
ishdan ko‘ra uni vujudga kelishini bartaraf etishga katta ahamiyat beriladi. Biz buning uchun, avvalambor, soliq 
to‘lovchilarning soliq madaniyatini rivojlantirish masalasiga katta e’tibor qaratish lozim. 

Shuningdek, jamiyatda soliq madaniyatini shakllantirish jarayoniga bir qancha muammolar ham o‘zining 
ta’sirini o‘tkazmoqda. Soliq sohasidagi bir qator tadqiqotchilarning fikriga ko‘ra, ushbu muammolar sifatida quy-
idagilarni keltirishimiz mumkin bo‘ladi: 

● jamiyatdagi qonunchilikning barqaror holatda emasligi;

● aholiga soliq sohasidagi targ‘ibot ishlarining yetarli darajada emasligi; 

● soliq munosabatlari subyektlarining o‘zaro munosabatlaridagi ijtimoiy-siyosiy javobgarlik muammolari; 

● aholining soliq organlariga bo‘lgan ishonchsizligi; 

● soliq organlarida xizmat qilishning afzallik jihatlarining pastligi hamda kadrlarning qo‘nimsizligi;

● iqtisodiyotni modernizatsiyalash jarayonida raqobatning kuchayishi va buning natijasida xo‘jalik yuritu-
vchi subyektlarning doimiy ravishda soliq va boshqa majburiy to‘lovlardan qochish yo‘llarini qidirishi. 

Aholining soliq savodxonligining pastligi, huquqiy-normativ nigilizm, normativ-huquqiy hujjatlarga ommaviy 
amal qilmaslik, soliq sohasiga yuzaki munosabat davlat va jamiyat manfaatlariga tuzatib bo‘lmaydigan darajada 
zarar keltiradi.6

Hozir kunda ushbu masala yuzasidan bir qancha amaliy ishlar olib borilayotganligini ko‘rishimiz mumkin, 
masalan, “Biz to‘laydigan soliqlar nimalarga sarflanadi” nomli ijtimoiy videoroliklar ijtimoiy tarmoqlar orqali fuqa-

5 O‘zbekiston Respublikasi Prezidenti Sh.M.Mirziyoyevning Oliy Majlisga Murojaatnomasi. 2020-yil 29-dekabr.
6 Raximov A.M., Temirov D.N. O‘zbekistonda soliq sohasidagi huquqbuzarliklar sabablari va ularga imkon beruvchi shart-sharoitlar//―

Xalqaro moliya va hisob‖ ilmiy elektron jurnali. aprel, 2017-yil, №2. 

rolarga ular to‘laydigan soliqlar davlat uchun uning o‘z oldiga qo‘ygan vazifalarini bajarishi uchun naqadar 
muhim ahamiyat kasb etishi tushuntirilgan. Bundan tashqari, respublikamizning barcha hududlarida “Men soliq 
to‘ovchiman” aksiya o‘tkazilishi ham fuqarolarning soliq savodxonligini oshirishga xizmat qilmoqda. Shu kabi 
ishlarni amalga oshirish natijasida soliq madaniyatini yanada yuksaltirish orqali fuqarolarimiz tomonidan soliqlar 
va boshqa majburiy toqlovlarning o‘z vaqtida to‘lanishi, pirovardida esa soliq qarzdorliklarini vujudga kelishini 
oldini olishimiz mumkin. 

Soliq to‘lovchi yuridik shaxslar soliq qarzdorligini kamaytirish, soliq qarzi vujudga kelishini oldini olishda 
soliq qarzining vujudga kelish sabablari hamda unga bevosita ta’sir etuvchi omillarni o‘rganib chiqish zarur. 
O‘zaro moliyaviy-xo‘jalik munosabatida bo‘lgan korxonalar tomonidan to‘lov intizomi qoidalariga rioya qil-
maslik va buning oqibatida debitorlik hamda kreditorlik qarzlarining ortib ketishi korxonlarning budjet oldida 
qarz majburiyatlarini vujudga kelishiga o‘z ta’sirini o‘tkazmoqda. Xorijiy mamlakatlar tajribalarini o‘rganish davo-
mida shuni ko‘rdikki, ayrim mamlakatlarda soliq qarzdorliklari vujudga kelishini oldini olish maqsadida soliq 
qarzi mavjud xo‘jalik yurituvchi subyektlar soliq imtiyozlaridan foydalanish huquqidan mahrum etiladilar. Bu esa 
korxona uchun o‘z foydasining qisqarishiga olib keladi. Shuning uchun ham mazkur davlatlarda soliq imtiyozlar-
idan mahrum bo‘lmaslik uchun soliqlarni o‘z vaqtida hamda to‘liq hajmda to‘lashga harakat qilishida. Mazkur 
mexanizm soliq qarzlarini vujudga kelishini oldini olish uchun xizmat qiladi. 

Shunindek, soliq qarzini vujudga kelishini oldini olish bo‘yicha amalga oshirilishi lozim bo‘lgan ishlardan biri 
sifatida soliq to‘lovchilarni qonunchilikdagi yangiliklardan xabardor qilish, undagi o‘zgarishlar bo‘yicha tushunt-
irishlar berish, turli seminar-treninglar tashkil etishni aytishimiz mumkin.

Iqtisodiyotning real sektori korxonalari moliyaviy faoliyatiga hozirda salbiy ta’sir ko‘rsatayotgan muammo-
lardan biri bu korxona budjet oldidagi boqimandasi uchun penyalar to‘lash amaliyotidir. Bunda muddatida to‘lan-
magan boqimanda summasiga muddati uzaytirilgan har bir kun uchun 0,045% penya to‘lanadi. Penyalarning 
belgilanishi bir tomondan adolatli, chunki u korxonalar budjet oldidagi majburiyatlarini o‘z vaqtida bajarilishiga 
ta’sir ko‘rsatadi. Hozirda esa hukumat qarorlari bilan davlat xaridi va budjet tashkilotlariga yuklab jo‘natilgan 
tovarlar (ish, xizmat) uchun davlat budjetidan mablag‘larning o‘z vaqtida o‘tkazilmasligi sababli bunday soliq 
qarzlari ko‘payib bormoqda.

Bugungi kunda jahondagi globallashuv sharoitda zamonaviy soliq siyosatini ishlab chiqish hamda uni hayotga 
tadbiq etishda uning fundamental asoslarini aniqlab olishsiz tasavvur etib bo‘lmaydi. Soliq sohasidagi mavjud 
muammolar mamlakatimizda amalga oshirilayotgan iqtisodiy-ijtimoiy islohotlar amaliyotidagi eng murakkab 
muammolardan biri hisoblanadi. Bugungi kunda juda keskin tanqidga uchrayotgan, ko‘p munozaralarga sabab 
bo‘layotgan, isloh qilish bo‘yicha tahlil obyekti va qarama-qarshi g‘oyalarga ega bo‘layotgan soliqlardan bo‘lak 
islohotlarning boshqa bir yo‘nalishi yo‘q. Iqtisodiy taraqqiy etgan mamlakatlar tajribasida qaraydigan bo‘lsak, 
mavjud qonunchilikka asoslangan optimal soliq tizimini jamiyatdagi ijtimoiy-iqtisodiy munosabatlarning o‘ziga 
xos xususiyatlari, undagi yaratilgan ilmiy va amaliy ishlab chiqarish salohiyatini hisobga oluvchi muhim nazariy 
asos yordamidagina yaratish mumkin bo‘ladi.7

X U L O S A  V A  T A K L I F L A R
Xulosa sifatida shuni aytishimiz mumkinki, so‘nggi yillarda hukumatimiz tomonidan soliq yukining pasay-

tirilishi, soliq stavkalarining optimallashtirilishi, tadbirkorlik subyektlariga o‘z faoliyatlarini olib borishda qator 
yengillik va keng imkoniyat yaratilib kelinmoqda. Ammo shunga qaramay, soliq qarzdorligi mavjud bo‘lgan soliq 
to‘lovchilarimiz talaygina.

Muallif fikricha, soliqlar va yig‘imlar bo‘yicha qarzdorlikni kamaytirish ularni muddatida va to‘liq undirish 
samaradorligini oshirishda ilg‘or xorij tajribalari asosida quyidagi takliflar o‘z samarasini beradi:

1. Amerika Qo‘shma Shtatlari tajribasi asosida mamlakatimizda soliq organi tomonidan o‘tkaziladigan 
soliq tekshiruvlari natijasida soliq to‘lovchiga nisbatan qo‘shimcha hisoblangan soliqlar summasining 
90 foizi ma’lum bir muddatda soliq to‘lovchi tomonidan ixtiyoriy ravishda to‘lab berilsa, soliq tekshiruvi 
natijasida qo‘llanilgan moliyaviy jarima summasini bekor qilish amaliyotini yo‘lga qo‘yish maqsadga 
muvofiq hisoblanadi. Buning natijasida qo‘shimcha hisoblangan soliqlarning to‘lanish tezligi ortib, 
soliqlar o‘z muddatida budjetga tushishi ta’minlanadi.

2. Fransiya davlati tajribasi asosida mamlakatimiz soliq tizimida soliq qarzdorligini majburiy undiruv 
choralarini qo‘llash orqali undirishdan oldin uning paydo bo‘lish sababini o‘rganish lozim. Agar soliq 
to‘lovchi tomonidan soliqlar va yig‘imlardan qarzdorlik summasi qasddan vujudga keltirilmagan bo‘lsa, 

7 N.T.Tilabov Hozirgi global inqiroz sharoitida O‘zbekiston iqtisodiyotida budjet-soliq siyosatining dolzarb masalalari. “Innovatsion 
iqtisodiyot sharoitida moliya tizimini rivojlantirishning zamonaviy tendensiyalari va istiqbollari” mavzucidagi respublika onlayn ilm-
iy-amaliy konferensiya materiallari to‘plami. - T.: TMI., 2020. - 356 b. 81-82-betlar.

maqsadga muvofiq hisoblanadi. Sababi korxonalarda soliq hisobotini taqdim etish bilan shug‘ullan-
adigan (odatda, buxgalteriya) xodimining, ya’ni jismoniy shaxsning aybi (uning kasalligi, ishdan bo‘sha-
ganligi) tufayli yuridik shaxsga nisbatan soliqlarni muddatida to‘lamaganligi uchun majburiy undiruv 
choralarini qo‘llash maqsadga muvofiq emas.

3. Qozog‘iston Respublikasi soliq tizimida soliq organi soliq qarziga ega bo‘lgan soliq to‘lovchilar ro‘yx-
atini ommaviy axborot vositalarida e’lon qilib borish amaliyotidan keng foydalaniladi. Ushbu amaliyot 
Qozog‘iston Respublikasi Soliq kodeksining 127-moddasida mustahkamlab qo‘yilgan8.

Respublikamizda mazkur amaliyot joriy etilishining ijobiy tomoni shundaki, yuridik shaxslar hamda yakka 
tartibdagi tadbirkorlar o‘zlarining kontragentlari bilan iqtisodiy munosabatga kirishishdan oldin, ularning moli-
yaviy ahvolini, shu jumladan, soliq qarzdorligi to‘g‘risida ma’lumotlarni o‘rganadi. Buning natijasida soliq qarziga 
ega soliq to‘lovchilar bilan iqtisodiy munosabatga kirishish holatlari kamayadi. Buning oqibatida soliq to‘lovchi 
kelgusida unda soliq qarzi yuzaga kelmasligi uchun soliqlarni o‘z vaqtida to‘lash choralarini ko‘radi:

● iqtisodiyotga soliq yukining darajasini kamaytirish, shuningdek, soliq solishning soddalashtirilgan va 
umumbelgilangan tizimi bo‘yicha soliqlarni to‘laydigan soliq to‘lovchilar o‘rtasidagi soliq yuki darajasi-
dagi nomutanosibliklarni bartaraf etish;

● soliqlarni unifikasiya qilish orqali ularning sonini optimallashtirish, shuningdek, o‘xshash soliq solish 
bazasiga ega bo‘lgan soliqlarni birlashtirish, soliq hisobotlarini qisqartirish va soddalashtirish, operat-
sion xarajatlarni minimallashtirish;

● makroiqtisodiy vaziyatning barqarorligini, davlat budjeti va uning daromadlarini shakllantirishning mus-
tahkamligini ta’minlash;

● soliq qonunchiligini soddalashtirish, soliq munosabatlari sohasida normativ-huquqiy hujjatlardagi qara-
ma-qarshiliklar va ziddiyatlarni bartaraf etish, insofli soliq to‘lovchilarning huquqlari va qonuniy manfaat-
lari himoyasini kuchaytirish.

Foydalanilgan adabiyotlar ro‘yxati:
1. А.Н.Бычкова Экономический механизм: определение, классификация и применение.2020.
2. Ю.В.Горбунов. О понятии “механизм” в экономических науках. 
3. Измалков С.Б., Сонин К.И., Юдкевич М.М. Теория экономических механизмов (Нобелевская премия по 

экономике 2007 г.) / Вопросы экономики. 2008. №1. C.4-26.
4. И.А.Майбуров Теория налогообложения. И.А.Майбуров, А.М.Соколовская. - М.: Юнита-Дана, 2020. - 591с. 
5. O‘zbekiston Respublikasi Prezidenti Sh.M.Mirziyoyevning Oliy Majlisga Murojaatnomasi. 2020-yil 29-dekabr.
6. Abdullayev Yo, Boboqulov T. Kredit: 100 savolga 100 javob - T.: - Mehnat, 1996 y. 80 bet.
7. A.Vahobov, A.Jo‘rayev “Soliqlar va soliqqa tortish”, darslik. - T.: - Sharq nashriyoti - 2009. 268 bet.
8. M.S.Ashurov Risk muhitida sanoat korxonalarining barqaror rivojlanishini ta’minlash yo‘nalishlari. -Iqtisodiyot va inno-

vatsion texnologiyalar ilmiy elektron jurnali. №3, may-iyun, 2020-yil.
9. Sh.B.Boboyev Jismoniy shaxslardan olinadigan soliqlar bo‘yicha tushumlarni prognoz qilish mexanizmini takomillasht-

irish. Iqtisodiyot fanlari bo‘yicha falsafa doktori (PhD) dissertatsiyasi avtoreferati. Toshkent. 2020-yil. 19 b.
10. N.T.Tilabov Hozirgi global inqiroz sharoitida O‘zbekiston iqtisodiyotida budjet-soliq siyosatining dolzarb masalalari. 

“Innovatsion iqtisodiyot sharoitida moliya tizimini rivojlantirishning zamonaviy tendensiyalari va istiqbollari” mavzucidagi 
respublika onlayn ilmiy-amaliy konferensiya materiallari to‘plami. - T.: TMI., 2020. - 356 b. 81-82-betlar.

11. https://lex.uz/docs/5841063
12. Qozog‘iston Respublikasi Soliq kodeksining 127-moddasi. 2022-yil.

8 Qozog‘iston Respublikasi Soliq kodeksining 127-moddasi. 2022-yil.

